
Zum Neujohr

Was hinter eus isch, isch verby,
das soll nit euse Chummer sy!
Mir wüsse nit, wies wyter goht
und was in euser Zuekunft stoht.
Jo, d Wält vom Glaube isch in Gfohr.
Ich fass zwar Vorsatz neu im Johr.
S git Tief und Hoch im Läbenslauf;
nimm gärn die beide so in Kauf!
Am Guete freu Di jede Tag
und truur nit zfescht am schwere Schlag!
Im Herrgott ruum e Plätzli y,
es wird für Di wohl sbeschti sy.
Und nimm Di a, so wie Du bisch.
Lad hie und da au Fründ an Tisch!
Säg jo zu Dir, säg jo zur Wält
und ruum im Herrgott immer s Fäld.
Er will sy Bild in Dir in ha
und luegt au Dyni Schatten a.
Und säg zu däm, wo chunnt, Dy Jo,
und glaub, dr Herr wills sicher so! 55
Rene Gillieronf
Lehrer und Heimatdichter in Pfeffingen im Birsegg BL

